
BOLALARNI MAKTABGA TAYYORLASHDA MAKTABGACHA TARBIYA 

TASHKILOTI VA MAKTAB HAMKORLIGI 

G.E.Kushakova – Jizzax DPI dotsenti v.b. 
 

Bolalar  bogʻchasi bilan maktab oʻrtasida oʻrnatiladigan hamkorlikning xar tomonlamaligi 

bolalarni maktab ta’limiga tayyorlash vazifasini muvaffaqiyatli amalga oshirishning asosiy 

shartidir. 

Bolalar bogʻchasi va maktab oʻrtasidagi bogʻliqlik bir tomondan bolalarni maktab ta’limi 

talablariga javob beradigan darajada umumiy rivojlantirib va odobli qilib tarbiyalagan xolda 

maktabga oʻtkazishni, ikkinchi tomondan, oʻqituvchining katta bogʻcha yoshidagi bolalarning 

yegallagan bilim, malaka sifatlariga va tajribalariga tayanib, ulardan oʻquv tarbiyaviy jarayonda 

foydalanishni taqozo yetadi. 

Bolalar bogʻchasi va maktab oʻrtasidagi uzviy bogʻliqlik katta bogʻcha yoshidagi bolalar 

va maktabning boshlangʻich sinf oʻquvchilariga ta’lim-tarbiya berish sharoitini 

yaqinlashtirishga yordam beradi. 

Maktabgacha tarbiya muassasa xodimlari birinchi sinfda bolalar oldiga qoʻyiladigan 

talablarni yaxshi bilishlari,maktabga tayyorlov guruhidagi bolalarni shunga muvofiq ravishda 

ta’lim olishga tayyorlashlari kerak. 

Maktab va bogʻcha oʻrtasidagi uzviy aloqa murakkab va koʻp tomonlama tuzilishga yega. 

Unda ta’lim-tarbiyaviy ishlarning mazmuni, metod va usullari, tashkiliy shakllari, shuningdek 

bolalarni tarbiyalash shart-sharoitlari va pedagogik talab kabi yetakchi tomonlarini ajratib 

koʻrsatish mumkin. 

Bunda quyidagilarga yetibor berish kerak: 

- maktab talabi nuqtai nazaridan bolalar bilimlarni chuqurroq yegallab olishlari lozim; 

- bogʻcha nuqtai nazaridan bolalarni maktab talabi darajasidagi bilim, malaka, 

koʻnikmalar bilan qurollantirish zarur; 

- bolalarni maktabga ruxiy tayyorligi. 

 

 
Bu yerda vazifa bolalar mehnatning xar qanday turiga tayyor turishlari, ularda aqliy 

mehnat- bilishga qiziqishni oʻstirish, ularni kelajakdagi mustaqil xayotga tayyorlashdan iborat.  

Maktab bilan bogʻcha oʻrtasida oʻzviy aʻloqa asosini bolalar bogʻchasi va maktabda 

amalga oshiriladigan ta’lim – tarbiya ishlari mazmunini belgilovchi dasturlar oʻrtasidagi 

bogʻliqlik tashkil yetadi.  

Hozirgi boshlangʻich sinflar dasturi bilan bogʻcha dasturini olib solishtiradigan boʻlsak, 

ular oʻrtasida birqancha oʻzaro bogʻliqlikni koʻramiz. Bu yeng avvalo dasturlarda asos qilib 

olingan prinsiplarning umumiyligi bilan belgilanadi. Ularning mazmuni bolalarni har 

tomonlama tarbiyalash maqsad va vazifalariga mos kelish prinsipi, hayot bilan bogʻliqlik, 

ilmiylik prinsiplari, ta’limning tarbiyalovchi va rivojlantiruvchi xususiyatga yegaligi va falsafiy, 

ruhiy nuqtai nazarlarning birligida namoyon boʻladi. 

Birinchi sinf oʻquv dasturi ayrim predmetlar boʻyicha bolalar bogʻchasi dasturi bilan 

solishtirganda ularda umumiylik koʻpligini koʻramiz. Masalan, bolalar bogʻchasida ona tiliga 

oʻrgatish va boshlangʻich sinflardagi ona tili darsiga bolalar nuqtai har tomonlama rivojlantirish 

kabi umumiy gʻoya asos qilib olinadi.  

Bolalar bogʻchasi bu ish bolalarning lugʻatini boyitish, tovushlarni toʻgʻri talaffoʻz 

qilishga, ifodali oʻqishga oʻrgatish, bogʻlangan nutqni shakllantirish orqali amalga oshiriladi. 

Maktabda yesa bolalarda mana shu bogʻchada yegallangan bilim, malaka, tushunchalarga 

asoslanib, yozma nutq malakasi, orfografiya xat malakasi shakllantiriladi, ularga morfologiya 

va sintaksis yelementlari oʻrgatiladi. Shu bilan bir qatorda bogʻchada boshlangan bolalar 

lugʻatini boyitish, nutqning ifodaliligi, bogʻlangan nutqni rivojlantirish davom yettiriladi. 

Bolalar bogʻchasida ham, maktabda ham tabiashunoslik toʻgʻrisidagi bilimlar organizm 

bilan muhitning birligi toʻgʻrisidagi umumiy gʻoyaga asoslangan holda olib boriladi. Shu 

asosda bolalarga jonli va jonsiz tabiat, tabiat va kishilar oʻrtasidagi bogʻliqlik toʻgʻrisida bilim 

va tushunchalar beriladi.  

Bolalarni maktab va oʻquvchilar hayoti bilan tanishtirish. Boshlangʻich sinf oʻquvchisi va 

bogʻchaning tayyorlov guruhi tarbiyachisi tayyorlov guruhi bolalarini maktab bilan tanishtirish 

boʻyicha yekskursiya uyushtiradilar. Bunday yekskursiyalar yil davomida 3 marta oʻtkazilishi 

mumkin. Yekskursiya paytida katta va tayyorlov guruhi bolalari maktab oʻquvchilari bilan 

tanishadilar, ular bogʻcha bolalariga oʻzlarini maktabdagi oʻqishlari, ishlari toʻgʻrisida gapirib 

beradilar; oʻquvchilar xonasini qanday bezaganliklari, tabiat burchagidagi oʻsimlik va 

hayvonlarni qanday parvarish qilayotganliklari, ustaxonada qanday ishlarni 

bajarayotganliklarini koʻrsatadalar. 

Ish shakli quyidagicha boʻlishi mumkin: 

- sinfda «Rasmga qarab soʻzlab berish» mavzusidagi dars – mashgʻulotni birga oʻtkazish. 

Sport maydonchasida yoki sport zalida maktabdagi jismoniy tarbiya mashgʻulotini birga 

bajarish; 

- birinchi sinf oʻquvchilari va tayyorlov guruhi bolalari ishlagan rasmlarni birgalikdagi 

koʻrgazmasini tashkil yetish; 

- maktab ustaxonasida oʻquvchilarni mehnat mashgʻulotini kuzatish. Oʻquvchilar oʻzlari 

tayyorlagan oʻyinchoqlarni bogʻcha bolalariga sovgʻa qilishadi; 

- maktabda oʻqiyotgan bolalar oʻz bogʻchasiga kelishadi; 

- «Maktab» oʻyini tashkil yetish. 

Bolalar bogʻchasi tarbiyachisi va boshlangʻich sinf oʻquvchisi faoliyatiga izchillik yaqqol 

namoyon boʻladi. Biri bolalarni tarbiyalash va ta’lim berishni boshlaydi, ikkinchisi davom 

yettiradi. Maktab bilan bogʻcha oʻrtasidagi aʻloqa mustahkam boʻlgandagina bola tarbiyasidan 

koʻzlangan maqsadga yerishish mumkin. 

Bolalar bogʻchasi bilan maktab oʻrtasidagi aloqaning mazmuni va shakllari. Bogʻcha va 

maktab oʻrtasidagi aloqa ikki yoʻnalishda olib boriladi: 

- bolalar bogʻchasi bilan maktabning pedagoglar jamoasi oʻrtasidagi aloqa; 

- bogʻcha bolalari va boshlangʻich sinf oʻquvchilarini bir-birlariga yaqinlashtirish. 

Tarbiyachilar boshlangʻich sinfda olib boriladigan ta’lim-tarbiyaviy ishning mazmunini, 

oʻziga xos tomonlari bilan tanishadilar, natijada bogʻchada bolani maktab talabi darajasida 

tayyorlash istiqbollari belgilab olinadi. Maktabning boshlangʻich sinf oʻquvchilari katta va 

tayyorlov guruhlarida olib boriladigan ishlar mazmuni bilan tanishib boradilar va maktabda 

ta’lim berishda bolalar yegallagan bilim, malaka va koʻnikmalarga asoslanadilar. 

Bolalar bogʻchasi bilan maktab pedagoglarining oʻzaro aloqa oʻrnatishlaridan koʻzlangan 

asosiy maqsad bolalarni zamon talabiga javob beradigan darajada maktab ta’limiga tayyorlash 

uchun oʻquv tarbiyaviy ishlar boʻyicha maktab bilan bogʻcha oʻrtasida mustaxkam aloqa 

oʻrnatish, bolalarning maktabda muvaffaqiyatli oʻqib ketishlari uchun bolalar bogʻchasi va 

maktabda olib borilayotgan ta’lim-tarbiyaviy ishlarni chuqur taxlil qilib, bu soxada yuqori 

natijalarga yerishishdir. 

Bolalar bogʻchasi bilan maktab pedagogik tashviqot, metodik va amaliy masalalar 

yuzasidan bir-biri bilan aloqa bogʻlaydi. Pedagogik tashviqot ishlari bolalar bogʻchasi maktabga 

tayyorlov guruhi tarbiyachisining va birinchi sinfda olib boriladigan ta’lim-tarbiyaviy ishlar 

vazifasi  bilan tanishtirishni, maktabga tayyorlov guruhi va 1-sinf dasturi mazmunini, tayyorlov 

guruhi bolalari v maktabdagi 1- sinf oʻquvchilarining oʻziga xos xususiyatlarini oʻrganishni 

taqozo yetadi. 

Bolalar bogʻchasi bilan maktab oʻrtasidagi uzviy aloqaning pedagogik vazifasi 

bogʻchaning tayyorlov guruhida va maktabning 1-sinfida olib boriladigan ta’lim-tarbiyaviy 

ishlarni amalga oshirishdagi faoliyat shakllari va usullari bilan oʻzaro tanishishni taqozo yetadi. 

Bu masalada bogʻchaning tayyorlov guruhi tarbiyachilari maktabning 1-sinfida olib 

borilayotgan darslarni koʻzatadilar va dars, mashgʻulotlardan keyin birgalikda yigʻilishib uni 

muxokama qiladilar, ayrim metodikalar boʻyicha seminar-praktikumlarda qatnashadilar: ilgʻor 

tajribalar bilan oʻrtoqlashish, brlalarni maktabga tayyorlash boʻyicha yoki 1-sinfda bolalarga 

bilim berish boʻyicha pedagogik kengashlarni oʻtkazadilar. 

Bolalar bogʻchasi bilan maktab oʻrtasidagi aloqaning amaliy vazifasi, shundan iboratki, 

bir tomondan, oʻqituvchi bogʻchaning tayyorlov guruhiga borib oʻzining boʻlajak oʻquvchilari 

bilan tanishib boradi, ikkinchi tomondan, tayyorlov guruhi tarbiyachilari oʻzlarining sobiq 

tarbiyalanuvchilarini birinchi sinfda qanday oʻqiyotganini oʻrganib boradilar. 

Bolalar bogʻchasi bilan maktab oʻrtasidagi uzviy aloqa samarali boʻlishi uchun quyidagi 

shartlarga amal qilish lozim. Bogʻcha bilan maktab oʻrtasidagi aloqa izchil amalga oshirilib 

borilishi, u uzoq muddatga moʻljallangan boʻlishi, amalga oshiriladigan ishlar, hal qilinadigan 

masalalar rejali tusda boʻlishi zarur. 

Hamkorlik asosini birgalikda ishlash boʻyicha tuzilgan istiqbol rejasi tashkil yetib, unda 

oʻzaro aloqaning bosh vazifasi, mazmuni, ish shakllari, vaqti, bajarish uchun javobgar shaxslar 

koʻrsatilishi lozim. 

Maktab bilan bogʻcha yil davomida manna shunday aloqa oʻrnatib borishi natijasida 

ta’lim-tarbiyaviy ishlar yaxshi natija beradi. 

Bolalarni maktab oʻquvchilariga yaqinlashtirish shakllari ham xilma-xil maktabga 

yekskursiya uyushtirish, sinf xonasiga, kutubxona, bayram yertaliklari oʻtkazish va 

boshqalardir.  

 
 

Rejalar aniq, mazmunli boʻlsa va ogʻishmay amalga oshirilib borilsa, birgalikdagi 

ishlar boʻyicha istalgan natijalarga, muvaffaqiyatlarga yerishish mumkin. Bu yesa bolalarni 

maktab ta’limiga tayyorlashda, ularning maktabda qiynalmay oʻqib ketishlarida yaxshi 

samara beradi. 

ЎЗБЕКИСТОНДА ЯНГИ ЎЙҒОНИШ ДАВРИДА БОШЛАНҒИЧ СИНФ 

ЎҚИТУВЧИЛАРИНИНГ ИЖТИМОИЙ-ПЕДАГОГИК КОМПЕТЕНТЛИГИНИ 

РИВОЖЛАНТИРИШ МАСАЛАЛАРИ 

З.К.Курбаниязова - Нукус ДПИ  

Бошланғич таълим кафедраси мудири, п.ф.н.,доцент 
 

Маълумки, тадрижий йўл билан юртимизнинг барча соҳаларида янгиланишлар 

амалга оширилиб, фуқароларнинг сиёсий, иқтисодий ва ижтимоий ҳуқуқ ва 

манфаатларини ҳимоя қилиш ҳамда уларнинг ҳаётини яхшилашга доир кенг кўламли 

ишлар амалга оширилмоқда. Ушбу янгиланиш ва ривожланишлар негизида 

юртбошимиз томонидан Ўзбекистон Республикасининг 29 йиллик байрамини 

нишонлаш  арафасида  “Янги Ўзбекистон” тушунчаси алоҳида эътироф этилиб, Шарқ 

давлатларининг ўчинчи ренессанс даврига тамал тоши қўйилди.  

“Ренессанс” тушунчаси “ўйғониш”, “янгидан туғилиш” маъноларини билдириб, 

давлат ва жамиатда дунё цивилизациясига, илм-фан, маданият ва санъатнинг 

ривожланиши, тикланиш даврларини ўз ичига олган “ўйғониш даври” тушунчасининг 

вужудга келишига замин яратган. Янги Ўзбекистоннинг ривожланиши эса 

фундаментал ва методологик асосга эга. Агарда IX-XII асрларни ўз ичига олган 

биринчи ренессанс даврида  Абу Наср Форобий, Унсурулмаолий Кайковус, 

Мухаммад аль Хоразмий, Абу Али ибн Сино, Абу Райхон Беруний, Ахмад Фарганий 

сингари аниқ фанларнинг намоёндолари билан бир қаторда Имам аль Бухарий, Хаким 

ат Термизий, Абу Мансур Матуридий,  Махмуд Замахшарий сингари ислом 

маданиятини ривожлантириш ва уларни ёшларни маънавий-ахлоқий руўҳда 

тарбиялашдаги аҳамиятини асослаб берган бўлса, иккинчи ренессанс даври XIV-XVI 

асрлар, яъни Темурийлар даври тараққиёти билан боғлиқ.  Бу давр Соҳибқирон Амир 

Темурнинг бунёдкорлик ишлари, Мирзо Улуғбек, Алишер Навоий, Али Кушчи, 

Заҳириддин Муҳаммад Бобур сингари кўплаб олим-энциклопедистлар дунё 

цивилизацияси, илми, маданияти ва санъатининг ривожига ҳисса қўшган. Шарқ 

давлатлари цивилизациясининг юқоридаги тарихий тажрибасига асосланган ҳолда 

XXI аср Ўзбекистон Республикасида Шарқ ренессанс давриниг ўчинчи босқичига 

тамал тоши қўйилди дейиш мумкин. Буни юртимиздаги фан ва техника, таълим ва 

маданият, сиёсий, ижтимоий-иқтисодий соҳаларнинг шиддат билан ривожланиш 

жараёнларидан кўриш мумкин. Айниқса, таълим соҳасида ёшларимизнинг замонавий 

https://science.i-edu.uz/index.php/archive_jspi/article/view/4415
https://science.i-edu.uz/index.php/archive_jspi/issue/view/62
https://science.i-edu.uz/index.php/archive_jspi/article/view/4395
https://science.i-edu.uz/index.php/archive_jspi/issue/view/62
https://science.i-edu.uz/index.php/archive_jspi/issue/view/62
https://science.i-edu.uz/index.php/archive_jspi/issue/view/62

таълим олиши, миллий-маънавий қадриятларимизни чуқур ўрганиши, турли 

соҳаларда илмий татқиқот ишларини олиб бориши, жаҳон тажрибаларини ўрганиши, 

хорижий илғор тажрибаларни амалиётга татбиқ этиши, замонавий илм ва 

техниканинг чўққиларига эришиши учун тўлиқ шароитлар яратилди. Юртимизда 

қабул қилинган узлуксиз таълим тизимида педагогларнинг тутган ўрни алоҳида 

бўлиб, уларнинг ижтимоий нуфузи қайта тикланди. Бу борада бўлғуси 

педагогларнинг инновацион салоҳиятга эга бўлиши, тез ўзгарувчан шароитларга 

нисбатан мослашувчан бўлишини замоннинг ўзи талаб этмоқда. Шу боис ҳам  олий 

таълим муассасалари бўлажак педагогларининг ижтимоий-педагогик 

компетентлигини замон талабларига жавоб бера оладиган даражада ривожлантириш, 

таълимни тубдан ислоҳ қилиш, мазкур тизимни янги сифат босқичига кўтаришнинг 

муҳим шартларидан бири ҳисобланади. Шунга қарамасдан, бўлажак педагог 

кадрларнинг ижтимоий ҳаёт талаблари доирасида, ўзгарувчан ва сўнгги  

янгиланишларга мос фаолият юритишига тайёрлашда айрим ҳолларда салбий 

ҳолатларнинг ҳам мавжудлигини кўрсатмоқда. Жумладан: 

амалдаги малака талаблари, ўқув режа ва дастурлари мазмун жиҳатидан 

битирувчиларда амалий кўникмаларни шакллантиришга йўналтирилмаган, ўқув 

режаларида номутахассислик фанлари улуши юқорилигича қолмоқда; 

олий таълим муассасалари ва кадрлар буюртмачилари билан ўзаро ҳамкорликда 

кадрлар тайёрлаш бўйича ишлар самарали йўлга қўйилмаган, иш берувчиларнинг 

олий таълим мазмунини шакллантиришдаги иштироки етарли эмас; 

талабаларда танқидий фикрлаш, ахборотни мустақил излаш ва таҳлил қилиш 

кўникмалари шакллантирилмаган; 

ишлаб чиқариш корхоналарида амалий машғулотлар самарали ташкил 

этилмаган, тайёрланаётган мутахассислар малакавий даражаси меҳнат бозорининг 

замонавий талабларига етарлича жавоб бермайди; 

олий таълимда маънавий-ахлоқий мазмунни кучайтириш, ёшларни миллий 

қадриятларга ҳурмат, инсонпарварлик ва юксак маънавий ғоялар асосида 

ватанпарварлик руҳида тарбиялаш, уларда ёт ғоя ва мафкураларга қарши 

иммунитетни мустаҳкамлаш борасидаги ишларни янада ривожлантириш зарурати 

мавжудлиги алоҳида эътироф этилмоқда [1].  

Ваҳоланки, бўлажак педагоглар – бу ижтимоий-педагогик компетентликка эга 

бўлиши зарур бўлган мутахассислар тоифаси бўлиб, унинг шаклланиши ОТМда 

таълим олишининг дастлабки йилларидан бошланиши керак. Таълимни 

модернизациялашга доир қатор ҳужжатларда компетенциявий ёндашув таълим 

мазмуни, шу жумладан касбий-педагогик таълимни янгиланишининг муҳим 

концептуал қоидаларидан бири сифатида белгилаб берилган. Ижтимоий-педагогик 

фаолият соҳасида компетентли шахс сифатида биз ушбу фаолият бўйича кўпроқ тажрибага 

эга бўлган ўқитувчини эмас, балки мазкур йўналишда аниқ билимларга эга, ишни ташкил 

этишнинг махсус турига эга бўлган ва қийин ижтимоий вазиятларда педагогик асосланган 

қарорлар қабул қилиш қобилиятига эга мутахассисни тушунамиз. Бизнинг фиримизча, 

бошланғич синф ўқитувчисининг ижтимоий-педагогик компетентлиги ҳар қандай 

педагогик мутахассислик бўйича мутахассиснинг ижтимоий-педагогик компетентликни 

ривожлантиришнинг асоси бўлиб хизмат қилади. Ғ.Ғулом, Ғайратий, О.Шарафиддинов, 

И.Ҳусанхўжаев, К.Қосимова [2], Р.Мавлонова, О.Ҳасанбоева, Қ.Пирниязов, С.Мажитов, 

Қ.Қосназаров, Ж.Қайырбаев, Н.Бекниязова, А.Пазылов ва А.Тилегеновлар сингари 

бошланғич мактаб ва бошланғич таълим фидоийлари болаларга назарий ва амалий билим 

беришга ҳамда уларни ижтимоий ҳаётда қўллай олишга доир ўзларининг илмий-назарий ва 

илмий-методик  тавсияларини беришган. Ваҳоланки, бошланғич синф ўқитувчиси 

ўқувчининг шахсини ижтимоий жиҳатдан шакллантиришнинг фундаментал асосларини 

яратади, бунинг асосида бола мактабдаги ўқишининг кейинги босқичларида ривожланиб 

боради. Ўқитувчининг ўқувчиларнинг ота-оналари билан ўзаро муносабатлари, яъни 

ўқувчиларнинг ота-оналари билан яқиндан алоқа қилиш, кўпчилик ота-оналарнинг 

ўқитувчи билан ҳамкорлиги, унга ишончи, ўқитувчи билан аксарият ҳолларда низосиз 

муносабатларни ўзига хос хусусиятлари яна бир муҳим жиҳат ҳисобланади. Айнан шу 

хусусиятлар бошланғич синф ўқитувчисига таълим жараёни билан боғлиқликда ота-

оналарнинг нуқтаи назарини шакллантириш, уларни қизиқтириш, мактаб ҳаётининг фаол 

иштирокчиларига айлантиришга ёрдам беради. 

Умуман, бўлажак ўқитувчи учун ижтимоий-педагогик компетентлиликнинг 

муҳимлигини таъкидлаган ҳолда, ушбу сифатнинг ривожланиши унинг ўзгарувчан 

ижтимоий-иқтисодий шароитларга мослашишига, мазкур ўзгаришларга ўз вақтида ва 

педагогик жиҳатдан мақсадга мувофиқ жавоб беришга тайёрлигига ижобий таъсир 

кўрсатади, деган хулосага келдик. Дунёқарашни кенгайтириш, дунё, қадриятли 

муносабатлар тизими, мустақил билим олиш учун мотивация, ўз касбига қизиқишига яхлит 

бир нуқтаи назарни шакллантиришга имкон беради. Бунда ўқитувчиларнинг касбий 

педагогик функцияларини ривожлантиришда сифат ўзгаришлари содир бўлиб, улар 

ижтимоий-педагогик фаолият асосида ётадиган ахлоқий қадриятларни амалга ошириш; 

ўқувчиларга педагогик ёрдам кўрсатиш ва қўллаб-қувватлаш; ижтимоийлашув жараёнида 

болага яиқндан ёрдам бериш, таълим жараёнининг барча субъектлари ўртасидаги 

муносабатларни уйғунлаштиришга йўналтирилганлиги (ўқитувчилар, ота-оналар, 

ўқувчилар); индивидуал ва гуруҳий фарқларни ҳурмат қилишда яққол намоён бўлади. 

Қоидага мувофиқ, бундай ўқитувчилар ўқувчиларнинг ижтимоий ва шахсий ривожланиши 

учун шароит яратиб, ижтимоий адолатни таъминлашга интилишади, шахсий ва касбий одоб-

ахлоқнинг юқори стандартларига интилишади. 

